
Vətəndaşlıq Vəziyyəti Aktlarının Arxivinin rəisi 

 

xanım Maral Həsənovaya 
 

Hörmətli Maral xanım, 

 

Sizin 10.06.2026-cı il tarixli, 3-16-5-105/2-165950/2026 saylı cavab məktubunuzu 

şəxsən qəbul etmişəm. Buna görə Sizə təşəkkür edirəm! 

Məktubda Ramazanov Aleksey Ramazanoviçin 11.09.1976-cı il tarixində anadan 

olmasına dair akt qeydi barədə məlumat əks etdirilsə də, 20 dekabr 1980-ci il təvəllüdlü 

Arutyunov Aleksandr Sergeyeviç barədə hər hansı məlumat göstərilməmişdir. Bununla 

yanaşı, cavab məktubunda sorğu predmetindən kənar olaraq “Yakuboviç Aleksand 

Sergeyeviç” adlı şəxs barəsində informasiya sistemində məlumatın olmaması qeyd 

edilmişdir. Halbuki, təqdim olunmuş sorğu “Arutyunov Aleksandr Sergeyeviç” barəsində 

olmuşdur. 

10.06.2026-cı il tarixində sənədi təqdim edən əməkdaşınız şifahi olaraq bildirmişdir 

ki, erməni milliyyətinə mənsub şəxslərə dair arxiv sənədləri mövcud olsa belə, rəhbərliyin 

göstərişinə əsasən bu məlumatlar təqdim edilmir. Belə yanaşmanın mövcudluğu halında 

bunun qanunvericiliyə uyğun olmadığı diqqətinizə çatdırılır. 

Belə ki, Azərbaycan Respublikası Konstitusiyasının 25-ci maddəsinin III hissəsinə 

əsasən, dövlət irqindən, etnik mənsubiyyətindən, dinindən, dilindən və digər meyarlardan 

asılı olmayaraq hər kəsin hüquq və azadlıqlarının bərabərliyinə təminat verir və bu 

əsaslarla hər hansı məhdudiyyətlər qadağandır. 

Əlavə olaraq bildirirəm ki, ASAN xidmət mərkəzlərinə müraciətim zamanı mənə 20 

dekabr 1980-ci il təvəllüdlü Arutyunov Aleksandr Sergeyeviçin doğum akt qeydi barədə 

məlumatın Nərimanov rayon qeydiyyat şöbəsinin arxivində mövcud olduğu bildirilib. 

Vətəndaşlara xidmət göstərilməsinin dayandırılmasına baxmayaraq, Nərimanov rayon 

Qeydiyyat Şöbəsində də mənə şifahi olaraq bu məlumatın arxivdə olduğu təsdiqlənmişdir. 



Xüsusilə vurğulayıram ki, ukraynalı yəhudi Nataliya Yakuboviçin azərbaycanlı 

keçmiş əri Ramazan Ramazanovdan dünyaya gələn oğlu Aleksey Ramazanov hazırda 

sağdır və Ukrayna ərazisində hərbi əməliyyatlara cəlb olunmuşdur. Onun sonrakı 

nikahından olan oğlu Aleksandr Arutyunov isə vəfat etmişdir (ölüm haqqında 

şəhadətnaməsinin surəti əvvəlki sorğuya əlavə olunmuşdur). Müraciətin məqsədi Nataliya 

Yakuboviçin erməni əsilli həyat yoldaşından doğulmuş ölmüş oğlu Aleksandr Arutyunovun 

doğum məlumatlarının təqdim edilməsi yolu ilə iki şəxsin qardaşlıq əlaqəsinin rəsmi 

qaydada təsdiqinə nail olmaq və bunun nəticəsində qüvvədə olan Ukrayna 

qanunvericiliyinin verdiyi hüquqi təminatlardan istifadə edilməsinə nail olmaqdır. Bu 

məlumatın təqdim olunması faktiki olaraq bir azərbaycanlının müharibədə həyatını 

itirməsi riskinin qarşısının alınmasına xidmət edə bilər. 

Ukrayna Respublikasının "Səfərbərlik hazırlığı və səfərbərlik haqqında" 

Qanununun 23-cü maddəsinə əsasən, qardaşlardan biri hərbi əməliyyatlarda iştirak 

edərkən həlak olarsa və ya itkin düşərsə, digər qardaşın səfərbərlikdən möhlət almaq 

hüququ var.  

“Vəkillər və vəkillik fəaliyyəti haqqında” Azərbaycan Respublikası Qanununun 7-ci 

maddəsinin I hissəsinə əsasən, dövlət orqanları və hüquqi şəxslər qanunvericiliklə 

müəyyən edilmiş hallarda vəkillərə onların peşə vəzifələrinin icrasında yardım etməlidirlər. 

Yuxarıda göstərilənləri nəzərə alaraq, Sizdən artıq dərəcədə xahiş edirəm 

qanunvericiliyin tələblərini, eləcə də humanizm və obyektivlik prinsiplərini rəhbər tutaraq 

Yakuboviç Nataliya Mixaylovnanın övladları – Ramazanov Aleksey Ramazanoviç və 

Arutyunov Aleksandr Sergeyeviç barədə doğum məlumatları göstərilməklə ailə tərkibi 

haqqında arayışın və ya müvafiq məlumat məktubunun mümkün olan ən qısa müddətdə 

təqdim olunmasına köməklik göstərəsiniz. Qabaqcadan minnətdarlığımı bildirirəm! 

 
Qoşma: vəkil orderi, etibarnamə, əvvəlki sorğunun cavabı. 

 
 
 

Ayazbəy Əhmədov    Vəkil 
 

 


